Breve / carta confessionis

1205 settembre 25, Tresivio, "in canonica"
I sacerdoti officiali di S. Pietro di Tresivio dichiarano di aver ricevuto da prete Lanterio di S. Maria di Tresivio cinque lire di imperiali delle ventidue meno quattro soldi che restavano da pagare, su un totale di trentacinque lire e mezza, come prezzo per la terra "de Boarolo"; e si impegnano ad investire entro un anno in altra terra la somma ricevuta, con clausole ed impegni determinati.
Originale in ASMi, P, cart. 104, n. 150 [A].

Regesto:  ANTONIOLI, Spunti, n. 63.

Pergamena in buono stato di conservazione; solo qualche traccia di usura lungo la piegatura centrale.  Rigatura.  Foro di filza subito sopra la sottoscrizione del notaio.  Sul verso, di mano tardomedievale, "Car(ta) de Boairollo"; altre note di mano moderna.
(SN)  Anno dominice incar(nationis) mill(exim)o ducent(exim)o quinto, sexto die exeunte mense septe(m)bris, inditione nona.  Presentia infrascriptorum testium contenti et confessi fuerunt dominus Albericus (a) presbiter et | presbiter Ogerius et Guido et Girardus et Albericus et Gregorius officiales ecclesie Sancti Petri de Trisivio, ex parte eiusdem ecclesie, se accepisse nomine solutionis ad partem eiusdem ecclesie libras quinque i(m)perialium | et dimidiam a do(n)no Lanterio presbitero, officiali et ministro ecclesie Sancte Marie de eodem loco Trisivii ex parte eiusdem ecclesie, ex illis libris viginti et duabus imperial(ium) sol(idos) quatuor minus que remanserant | ad solvendum ex libris .XXXV. et dimidia imperial(ium) quas ipse do(n)nus Lanterius dare debuit ex parte suprascripte ecclesie Sancte Marie iamdicte ecclesie Sancti Petri pro terra et prato de Boarolo.  Quas libras quinque et dimidiam prenominati | officiales ecclesie Sancti Petri ex parte eiusdem ecclesie promiserunt et convenerunt dare in terram aut in aliam possessionem ad partem ipsius ecclesie Sancti Petri hinc ad annum unum proximum.  Quod si ipsi officiales Sancti | Petri non attenderint, et predicta ecclesia Sancte Marie (b) exinde sustinuerit da(m)pnum aut fecerit aliquod dispendium requirendo ut ipsi officiales Sancti Petri dent suprascriptas libras quinque et dimidiam i(m)perial(ium) | in terram vel in aliam possessionem ad partem ipsius ecclesie sue, quod ei ecclesie Sancte Marie restituent totum.  Et pro his o(mn)ibus suprascriptis ut supra legitur attendendis fecit predictus Albericus presbiter, parabola suprascriptorum confratrum suorum, obligando | pignori omnia bona ipsius ecclesie sue, securitatem iamdicto do(n)no Lanterio ad partem suprascripte ecclesie Sancte Marie, et posuit ei fideiussorem Martinum de Bellaxio habitatorem in Clurio qui obligando pignori omnia sua | bona (c) iamdicto do(n)no Lanterio ad partem suprascripte ecclesie Sancte Marie se principalem debitorem constituit; ren(u)ntiante ipso Martino epistule divi Adriani et nove constitucioni et omni privilegio et exceptioni.

Quia sic inter eos convenit.  Actum Trisivi in canonica.  Prenominati officiales Sancti Petri et Martinus fideiussor suprascriptus hoc breve fieri rogaverunt ut supra legitur.

Interfuerunt rogati testes Vuitardus de Quadri de Ponte, Iohannes Bilizone, Anselmus Corteni, Albizus Vervi et Vivianus Ferrarius de Ponte.

(SN)  Ego Gaidonus de Trisivio imperialis notarius interfui et hanc cartam tradidi atque scripsi.

(a)  Segue  ar  espunto e depennato.          (b)  Segue ecc  espunto e depennato.        (c)  Segue  se  espunto.
(R.P.C.)
